آذربایجان میللتینه موراجیعت (5
ای قهرمانلیقلاری ایله تاریخ یازان میللتیمیز!                                                                                              

بیز واحید مشتقیل آذربایجان جبهه سی اولاراق، میللتیمیزین بوگون و صاباحی نین افتخاری ساییلان ایگیت قهرمان شهیدلریمیزین افتخارلا دونیالارینی ده ییشدیرمه لری نین 40 ـ نجی گونونده اوره ک آغریسی ایله اونلارین روحلاری قارشی سیندا باش اییب، اونلارین شرفلی ، نجیب، باشی اوجا عائله لرینه تانریدان صبیرلر دیله ییریک.                     

بو شهیدلریمیزین روحونا، میللتیمیزین دوشمنلری نین الی ایله توکولن مقدس قانلارینا آند ایچیریک کی، بوتون سیاسی سلیقه فرقلیلیکلرینی بیر یانا قویوب، بیر یوموروق کیمی سون ظفره قده ر اونلارین توتدوقلاری مقدس یولا دوام ائده جی ییک.                                                                                                                          

واحید مستقیل آذربایجان جبهه سی اولاراق بونو بیلیریک کی، بو ساواش اولوم ـ قالیم ساواشیدیر مستعمره دن ـ مستملکه چیلیکدن قورتولماق، بیر میللت اولاراق ایستیقلالییته قووشما داواسیدیر.  بونودا بیلیریک کی،آزادلیق ـ مستقیللیک هدییه اولوناجاق بیر شئی دئییلدیر. بونو قولایلیقلا ـ آسانلیقلا الده ائتمک اولماز. آتاـ آنالاریمیز دئمیشکن حاق وئریلمه ز، حاق آلینار. بیز آرزو ائتمه سکده،  بو موباریزه دونیانین هر بیر یئرینده اولدوغو کیمی ، قانلار باهاسینا، فداکارلیقلار باهاسینا بیزه مال اولاجاقدیر. بیز بو یولدا میللتیمیزین عزمینه، سارسیلماز ایراده سینه، جانفیشانلیغینا اینانیریق. میللتیمیز بو اولوم ـ قالیم ساواشیندا قالماغی سئچمیشدیر. بوناگوره ده وطن یولوندا هر فداکارلیغا، حتا لازیم اولورسا جانینی دا قوربان وئرمه یه ده   حاضیردیر.                                                                                                            

میللتیمیز اوز دوشمنی ساییلان شوونیست ـ تئرورچو فارس مستملکه چیلرینی وطنیمیزدن قوووب ائشییه سالمییانا قده ر موباریزه دن ال گوتورمییه جکدیر. بو ساواش میللی کیملیک ، کوله لییه، آلچاقلیغا ، سومورگه چیلییه سون قویما ساواشیدیر.   میللی موباریزه نین بو اوچونجو مرحله سینده کوتله لرین داهادا ایچینه گیرمک، اونلاری سیاسی اولاراق بیلینجلندیرمک، ساواشین حقانییتینی توپلومون بوتون طبقه لرینه یایماق، هله بوگونه قده ر آچیق شکیلده موباریزه یه قاتیلمایانلاری حرکته جلب ائتمک ، موباریزه میزین سونراکی مرحله سی اوچون ان واجیب مسئله لردندیر.                 
گوتورولن آدیملار ، دوشونولموش، گوتورـ قوی ائدیلمیش اولمالی، دویغوسالیغا، احساسلارا دایانمامالی، عجله یه یول وئریلمه مه لیدیر. دوشمنین پرووکاسییونلاری نظره آلینمالیدیر.گونده لیک موباریزه میزی سوردورمکله یاناشی قارشیدان گه لن موباریزه نین سونراکی مرحله سینده اوزوموزو هر جهتلی حاضیرلامالی ییق.                               

موباریزه نین اولکه خاریجینده کی قولو میللتیمیزین حاق سه سینی دونیا ایجتماعیتینه چاتدیرماقدا ، بئین الخالق قوروملارا موراجیعت ائدیب، میللتیمیزین میللی موباریزه سی نین ایسته کلرینی ، حقانییتینی آچیقلاماقدادیرلار. وطنین آزادلیغی یولوندا شهیداولانلارین، دوسداغا دوشنلرین حافیندا اونلارا وئریله ن معلوماتلار تقدیره لاییقدیر. اونلار بو عمللریله اوزاقدا اولسالاردا عملده میللتیمیزین یانیندادیرلار. میللی موباریزه نین خاریجده دانیشان دیلی دیرلر. هامیمیز بیر هدف اوغروندا موباریزه آپاریریق.                                                                                                    

واحید مستقیل آذربایجان جبهه سینه گوره میللی قورتولوش موباریزه میزین قارشیدان گه لن مرحله سی بوگونکو اوچونجو مرحله دن داهادا آغیر اولوب، تعیین ائدیجی مرحله سی ساییلا بیله ر. شهیدلریمیزین قانی احترامینا موباریزه ده دوزوملولویو الیمیزدن وئرمه مه لی ییک .دوشونه ره ک دوشمنه ان آغیر ضربه لری وورمالی ییق. تهراندا یاشایان سویداشلاریمیز اوتورمامالیدیرلار. اورادا دوشمنه یوخونو حرام ائتمه لیدیرلر. بیز واحید مستقیل آذربایجان جبهه سی اولاراق گونده لیک موباریزه نین صفلرینده یورولمادان ساواشیریق.چونکی توتدوغوموز یولا ، نهایی ظفره، میللتیمیزه اینانیریق. گله جک محقق آذربایجان میللتی نین اولاجاقدیر.

یاشاسین آذربایجان میللتی نین میللی قورتولوش ساواشی!                                           محو اولسون شوونیست مستملکه چی تهران رئژیمی!     
وار اولسون آزاد ـ مستقیل گونئی آذربایجان !

واحید مستقیل آذربایجان جبهه سی

